
Bas bũmb ning sẽn maand foom sika la f maan sẽn
ka maand foom sika tɩ ad sɩdã a yõgenda sũuri la ad

zĩri-beed yaa sika

Yii a Abɩɩ Al-hawraa'ɩ As-sa'dy nengẽ, a yeelame: m yeela a Al-Hasan ɭbn ʿAli (Wẽnd yard
be a yĩnga) bõe la fo ruls Wẽnd Tẽn-tʋʋmã nengẽ (Wẽnd pʋʋsg la A tɩlgr be a yĩngɑ) t'a
yeele: m rulsa Wẽnd Tẽn-tʋʋmã nengẽ (Wẽnd pʋʋsg la A tɩlgr be a yĩngɑ): «Bas bũmb

ning sẽn maand foom sika la f maan sẽn ka maand foom sika tɩ ad sɩdã a yõgenda sũuri
la ad zĩri-beed yaa sika».

[Naṣʋn Ṣahɩɩhʋn (Gom-sikdem sẽn manege)] [رواه الترمذي والنسائي وأحمد]

Nabiyaamã saglame (Wẽnd pʋʋsg la A tɩlgr be a yĩngɑ) sik sẽn be bũmb ninga zug basgo,
sẽn yaa goama la tʋʋma, tɩ bala a yaa bũmb b sẽn gɩdge rẽenem, rẽ yĩnga a yaa haraam
maa a yaa halaale, n tʋg bũmb ning sik sẽn ka be, bũmb ning sõmblemã sẽn yaa vẽenegã n
pukã, tɩ la ad sũur yõgemda ne-a n gãnegd yam, la ad bũmb ning sik sẽn be a pʋgẽ wã, sũur
rigimdame la a weoogd ne-a.

